
AUTORITETI I KONKURRENCËS 

KOMISIONI I KONKURRENCËS  

 

 

VENDIM 

Nr. 614, Datë 02.05.2019   

“Mbi  autorizimin e përqendrimit të realizuar nëpërmjet krijimit të sipërmarrjes së 

përbashkët (Joint Venture) me funksione të plota dhe kontroll të përbashkët nga 

Volkswagen Financial Luksemburg SA , Mobileye Vision Technologies Ltd dhe 

Champion Motors Ltd”. 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës  02, 05, 2019, shqyrtoi çështjen me: 

Objekti: Autorizimi i përqendrimit të realizuar nëpërmjet krijimit 

të sipërmarrjes së përbashkët (Joint Venture) me funksione të plota 

dhe kontroll të përbashkët nga Volkswagen Financial Luksemburg 

SA , Mobileye Vision Technologies Ltd dhe Champion Motors Ltd. 

 

Baza Ligjore: Ligji Nr. 9121, datë 28.07.2003 “Për Mbrojtjen e Konkurrencës”, i 

ndryshuar, nenet 2; 10; 12, neni 24, germa d; dhe nenet 53-64. 

Rregullorja “Për zbatimin e procedurave të përqendrimit të 

ndërmarrjeve”, Udhëzimi “Mbi procedurat e thjeshtuara për 

trajtimin e disa përqendrimeve” dhe formulari i njoftimit të 

përqendrimit”.  

 

Komisioni i Konkurrencës, pas shqyrtimit të relacionit të Sekretarit të Përgjithshëm si 

dhe raportit të Drejtorisë së Analizës dhe Metodologjisë së Tregjeve, mbi njoftimin e 

përqendrimit në lidhje me krijimin e sipërmarrjes së përbashkët (Joint Venture) me 

funksione të plota dhe kontroll të përbashkët nga Volkswagen Financial Luksemburg 

SA , Mobileye Vision Technologies Ltd dhe Champion Motors Ltd.  

 

VËREN SE : 

Procedura dhe transaksioni 

Znj. Juliana LATIFI Kryetar 

Z. Eduard YPI Zv/Kryetar 

Znj. Leida MATJA Anëtar 

Znj. Adriana BERBERI Anëtar 

Z. Helidon BUSHATI Anëtar 

Pranë Autoritetit të Konkurrencës është depozituar dokumentacionin përkatës në lidhje 

me krijimin e një sipërmarrje të përbashkët (Joint Venture) me funksione të plota dhe 

kontroll të përbashkët nga Volkswagen Financial Luksemburg SA me Mobileye Vision 

Technologies Ltd dhe Champion Motors Ltd. 

Pala 1:  Volkswagen Financial Luksemburg SA (VWFL), është një shoqëri e 

themeluar sipas legjislacionit të Luksemburgut dhe filial i grupit Volkswagen AG, një 

nga prodhuesit më të mëdhenj të makinave në botë dhe lider global në zhvillimin e 

automjeteve elektrike duke përfshirë edhe makinat konceptuale të avancuara. 

Grupi Volkswagen është aktiv në Shqipëri nëpërmjet tre shoqërive: Porsche Leasing 

SHPK; Porsche Mobility SHPK, Porsche Albania SHPK 

Pala 2: Mobileye Vision Technologies LTD është një shoqëri e themeluar sipas ligjeve 

të Izraelit dhe është aktive në zhvillimin e vizioneve kompjuterike të mësimit të drejtimit 

të makinës, analizimit të të dhënave, vendndodhjen në harta digitale të automjeteve me 

qëllim asistencën teknike për drejtuesit. 

Shoqëria është e kontrolluar  tërësisht nga Intel Corporation (Intel), e cila është një shoqëri 

me ofertë publike në të cilën më shumë se 68% e aksioneve zotërohen nga aksionarë 

institucionalë. 

Intel Corporation (Intel) dhe Mobileye Vision Technologies LTD nuk veprojnë në 

Shqipëri. 

Pala 3:  Champion Motors Ltd është një shoqëri e organizuar sipas ligjeve të Izrealit, 

importues dhe distributor i drejtpërdrejtë i automjeteve të markës Volkswagen, Skoda, 

Audi dhe Seat në Izrael.  

Champion Motors zotërohet tërësisht nga Allied Holding Ltd, e cila është shoqëri izrealite 

që vepron në industrinë e elektronikës, infrastrukturës dhe atë të automjeteve. 

Allied Holding Ltd  dhe Champion Motors nuk veprojnë në Shqipëri. 

Në datën 8 prill 2019 është nënshkruar dokumenti “Marrëveshja për krijimin e 

sipërmarrjes së përbashkët” ndërmjet shoqërive Volkswagen Financial Luksemburg SA, 

Mobileye Vision Technologies Ltd dhe Champion Motors Ltd . 

Palët kanë rënë dakort të themelojnë një sipërmarrje të përbashkët e cila do të 

inkorporohet sipas ligjeve të shtetit të Izraelit dhe do të veprojë, nëpërmjet një numri 

automjetesh vet lëvizëse, në shërbimin e transportit privat, të ndryshëm nga taksitë, të 

organizuar nëpërmjet një platforme dixhitale. Aktiviteti do të ushtrohet fillimisht brenda 

qytetit të Tel Aviv, Izrael.  

Palët në transaksion plotësojnë kriteret e përcaktuar në nenin 10 dhe 12, të Ligjit Nr. 9121, 

datë 28.07.2003 “ Për Mbrojtjen e Konkurrencës”, i ndryshuar dhe si rrjedhojë ky 

transaksion është objekt autorizimi nga Komisioni i Konkurrencës. 

Vlerësimi i përqendrimit  

Referuar nenit 3, pika 7, të Ligjit Nr. 9121, datë 28.07.2003 “Për Mbrojtjen e 

Konkurrencës”, i ndryshuar, si edhe Udhëzimit Nr.76, datë 07.04.2008 “Për përcaktimin 

e tregut përkatës”,  treg përkatës i produktit u konsiderua tregu i ofrimit të shërbimit të 

transportit privat nëpërmjet automjeteve vet-drejtuese dhe treg përkatës gjeografik do të 

konsiderohet territori i Republikës së Shqipërisë. 

Tregu në të cilin ndodh transaksioni nuk është funksional në Shqipëri dhe vetëm 

Volkswagen AG operon në Shqipëri nëpërmjet Porsche Albania SHPK, Porsche Leasing 

SHPK dhe Porsche Mobility SHPK. Përqendrimi nuk do të krijojë mbivendosje ose 

marrëdhënie të rrjedhës së sipërme apo të poshtme midis aktiviteteve  të palëve në nivel 

kombëtar.  

Nisur nga sa më sipër, transaksioni i synuar nuk do të sjellë asnjë ndryshim në tregun 

shqiptar. 

PËR KËTO ARSYE: 

Komisioni i Konkurrencës, në bazë të nenit 24, shkronja d dhe nenit 56 pika 1 të Ligjit 

Nr. 9121, datë 28.07.2003 “Për Mbrojtjen e Konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet krijimit të sipërmarrjes së 

përbashkët (Joint Venture) me funksione të plota dhe kontroll të përbashkët nga 

Volkswagen Financial Luksemburg SA, Mobileye Vision Technologies Ltd dhe 

Champion Motors Ltd.   

2. Ngarkohet Sekretari i Përgjithshëm për njoftimin e palëve dhe dërgimin e 

vendimit pasi të bëhen pagesat që parashikon rregullorja “Për caktimin e 

shpenzimeve për ndjekjen e procedurave pranë Autoritetit të Konkurrencës”. 

 

Ky vendim hyn në fuqi menjëherë. 

 

KOMISIONI I KONKURRENCËS 


